
PRAKATA 

Buku Pengenalan Kepada Stratigrafi ditulis khusus sebagai panduan serta rujukan 
untuk para pelajar geologi di peringkat Sarjana Muda dan juga sarjana di samping 
sesuai untuk golongan penyelidik yang ingin mendalami kajian stratigrafi di 
Sabah. Buku ini ditulis dalam Bahasa Malaysia dengan harapan dapat mengisi 
pasaran yang sememangnya sang at kurang menggunakan bahasa kebangsaan 
dalam penulisan saintifik khususnya di peringkat pengajian tinggi. 

Pemetaan merupakan tug as hakiki scorang geologis. malahan menjadikan lapangan 
sebagai makmal kedua selain daripada makmal sebcnar. Pemetaan geologi memerlukan 
pengkaji turun ke lapangan dan ini semestinya memerlukan pengetahuan mengenai 
prinsip-prinsip asas pemetaan. Oleh itu. bab-bab yang terdapat dalam buku ini 
kebanyakkannya berkait seeara langsung dengan asas-asas pemetaan geologi di 
lapangan. Bab prinsip-prinsip stratigrafi, fasies pengendapan. sistem pengendapan. 
dan bab kesembilan semuanya berkaitan dengan proses pemetaan gcologi. Asas-asas 
pengusiaan batuan yang berpandukan kepada usia relatif dan usia mutlak ada juga 
dibincangkan. Sidang penulis merasakan kekuatan buku ini terletak pada bab 10 kerana 
adanya bahagian perbineangan stratigrafi Sabah. Sehingga kini. belum ada lagi 
penulisan buku ilmiah yang memfokuskan perbincangan secara keseluruhan stratigrafi 
negeri Sabah. Bahan baeaan yang ada sekarang merupakan laporan ringkas di kawasan 
terpilih sahaja. Diharapkan bahagian buku ini dapat dijadikan panduan awal sebelum 
sesebuah buku stratigrafi Sabah yang lebih tcrperinci ditcrbitkan pada masa hadapan. 
Bab inijuga telah menyediakan peta geologi danjujukan stratigrafi hasil bcberapa siri 
kcrja lapangan yang mclibatkan hampir keseluruhan negeri Sabah yang pemah 
dijalankan olch kedua-dua orang penulis. 

Diharapkan buku ini dapat memberi bermanfaat kepada perkembangan bidang 
geologi di Sabah khususnya, dan di Malaysia amnya. Akhir kata. sidang penulis 
ingin merakamkan ucapan terima kasih kepada pihak Universiti Malaysia Sabah 
(UMS) atas peruntukan kewangan yang diberikan untuk menerbitkan karya ini. 

